
| Exercicios de autoavaliacion \

Unidade 9

1. Cal é a etapa dos escritores considerados clasicos en EE.UU.?

2. Cales serian os tres grupos de escritores que poderian ser considerados
romanticos en Norteamérica?

3. Cal € 0 berce do Romanticismo en terreo puritano?

4. Quen formaron parte dese grupo de Boston, ademais dos xa citados?
5. Cales son os narradores da época romantica en Norteamérica?

6. Caracteriza brevemente o Parnasianismo e 0s escritores parnasianos.
7.Cales son as caracteristicas do Simbolismo ?

8. Enumera os escritores simbolistas mais importantes.

9. Cal € o modelo teatral predominante no século XIX?

10. Cales son os primeiros indicios renovadores do teatro de finais do S. XIX?

Solucions aos exercicios de autoavaliacion da unidade 9

1. A etapa comprendida entre 1830 e 1890, que é cando en América do Norte se dan
unha serie de escritores considerados como clasicos nacionais para o século XX (a
etapa que vai de Poe a Twain, considerada como idade dourada da literatura de
Estados Unidos).

2. Dentro do que con certa precision se poderia considerar romantico en Norteamérica
convén distinguir tres grupos de escritores: algins narradores menores, que poderian
pasar por europeos se non fose, nalgin caso, pola tematica e a paisaxe (Irving,
Cooper); un escritor de figura maldita (Poe), e os transcendentalistas, encabezados
por Emerson.

3. O Romanticismo en terreo puritano aséntase xeograficamente en Nova Inglaterra,
mais concretamente en Boston, e ainda se pode sinalar un santuario privilexiado mais
concreto: a vila de Concord, preto de Boston, dun par de miles de habitantes, onde
naceu Thoreau, onde se estableceu Emerson desde 1834, e ao que se achegou logo
Hawthorne.

4. En 1836 constituiuse o grupo entre cuxos compofientes se atopaba James Russell
Lowell, en cuxa estela entraron tamén Melville, Emily Dickinson, John Grenleaf
Whittier, Henry David Thoreau, en certo modo Longfellow e, sobre todo, Whitman. Ata
1840 o grupo publicou unha revista trimestral (The dial); pero, & fin, 0o mesmo Emerson
fixo dispersar aos que el centrara.

5. A narrativa (conto e novela) desta etapa da literatura norteamericana esta
representada por autores, algun deles moi importante, como E.A. Poe, Hawthorne,
Melville, Twain e outros de menor transcendencia. Son autores que cultivaron o conto
ou a novela de aventuras ou fantastica, revitalizaron estes xéneros literarios, e tiveron
unha gran transcendencia en Europa.

6. O Parnasianismo é unha escola literaria francesa que xorde na segunda metade do
século XIX como reaccion contra o realismo e naturalismo literarios. Débelle 0 nome a
revista Le Parnase Litteraire, na que un grupo de poetas novos publicaban os seus
versos. Estes escritores non conciben a producién artistica como un medio de accién
social, senén que procuran manterse féra do terreo politico e social. O seu ideal é a
arte pola arte, sen preocupacion utilitaria ningunha. Por iso, Gautier, parnasiano,
afirmaba: «Desde o momento en que unha cousa € Uutil, deixa de ser fermosa». En
contraposiciéon ao abandono da forma, tan propio dos romanticos, os parnasianos
distinguense polo seu amor a forma, polo equilibrio, pola precision e a harmonia, de tal
xeito que a sUa poesia € sempre escultural, severa e clasica. Cultivan temas
preferentemente exéticos e plasticos, e fan habitualmente poesia.

7. En sintese, as caracteristicas do Simbolismo son:

a) Suxerir a realidade poética; pero non explicala, porque tratar de explicala equivale a
matala.

b) A poesia, mais ca ideas poéticas, € musica.
c¢) Hai que revolucionar os sistemas de versificacion empregados tradicionalmente.

d) As correspondencias entre os sentidos. Segundo esta innovacion poética, existia
unha relacién entre as sensaciéns poéticas visuais e as doutros sentidos. Neste

